
С а р а ј е в о


Sarajevo, 06.11.2017. 
XXXXXX
PREDMET: 
Obrada ličnih podataka radnika i članova njihovih porodica, 
                        Mišljenje, dostavlja se


VEZA: Vaš akt od 28.09.2017.
Agencija za zaštitu ličnih podataka u Bosni i Hercegovini (u daljem tekstu: Agencija) zaprimila je upit kojim tražite mišljenje u vezi sa obradom ličnih podataka radnika i članova uže porodice, zasnovanoj na izvršavanju obaveza iz posebnih propisa. 
U vezi sa naprijed navedenim, na osnovu člana 40. stav (2) tačka g) Zakona o zaštiti ličnih podataka („Službeni glasnik BiH”, broj: 49/06, 76/11 i 89/11), dajemo sljedeće:
                        M I Š LJ E NJ E
Zakon o zaštiti ličnih podataka (u daljem tekstu: Zakon) je opći propis koji reguliše obradu i zaštitu ličnih podataka, a primjenjuje se na lične podatke koje obrađuju svi javni organi, fizičke i pravna lica, osim ukoliko drugi zakon drukčije ne nalaže.

Zakon u članu 3. propisuje da je kontrolor svaki javni organ, fizičko ili pravno lice, agencija ili drugi organ koji samostalno ili zajedno s drugim vodi, obrađuje i utvrđuje svrhu i način obrade ličnih podataka na osnovu zakona ili propisa, a da je obrađivač fizičko ili pravno lice, javni organ, agencija ili drugi organ koji obrađuje lične podatke u ime kontrolora.

Dakle, poslodavac je kontrolor ličnih podataka svojih radnika u smislu Zakona.

Zakon u članu 4. stav (1) tačka a) propisuje da je kontrolor obavezan da lične podatke obrađuje na pravičan i zakonit način. Princip zakonitosti obrade ličnih podataka podrazumijeva obradu ličnih podataka koji su propisani zakonom ili propisom donesenim na osnovu zakona.

Imajući u vidu da se upit odnosi na obradu ličnih podataka povodom zasnovanog radnog odnosa, mjerodavan je Zakon o radu („Službene novine FBiH“ broj: 26/16), koji u članu 30. propisuje: „lični podaci radnika ne mogu se prikupljati, obrađivati, koristiti ili dostavljati trećim licima, osim ako je to određeno zakonom ili ako je to potrebno radi ostvarivanja prava i obaveza iz radnog odnosa.“. 
Prema tome, da bi poslodavac mogao obrađivati lične podatke radnika i članova njihovih porodica, takva obrada mora biti propisana zakonom ili neophodna radi ostvarivanja prava i obaveza iz radnog odnosa.

S poštovanjem,       
                                                                                                          D I R E K T O R 








    Petar Kovačević

- Naslovu,

